Коми Республикаса Юралысьлысь могъяс недыр олӧмӧ пӧртысь эскӧдіс, мый Аварийнӧй оланінысь гражданаӧс мӧдлаӧ овмӧдан уджтас дінмуын колӧ збыльмӧдны оланпасӧн индӧм кадколастъясӧ – 2017 во помӧдз

Сергей Гапликов тӧдчӧдіс, мый уджтассӧ тырвыйӧ збыльмӧдӧм вылӧ республикаын стрӧгджыка кутісны видзӧдны сы бӧрся, кыдзи став карын да районын стрӧитӧны быд керка.

«Талун вылӧ эмӧсь тӧдчана вежсьӧмъяс. Ставнас республикаын стрӧитӧма да уджӧ пыртӧма 45 сюрс квадратнӧй метраысь унджык оланін. Стрӧитчан ӧд содӧмкӧд йитӧдын ми корам, мед оланінсӧ вӧлі стрӧитӧма качественнӧя, да стрӧга видзӧдам пӧдрадчикъясӧн гарантийнӧй кӧсйысьӧмъясныссӧ збыльмӧдӧм бӧрся. Ми пуктам вын, медым не сӧмын мынтыны во пом кежлӧ чукӧрмӧм уджйӧз, но и медым республиканымӧс быд тшупӧд вылын тӧдісны сӧмын кыдзи кывкутысь дінмуӧс», - юӧртіс Сергей Гапликов. 

Канму корпорациялӧн – ОКО выльмӧдны отсалан фондлӧн видзӧдан сӧветса веськӧдлысь Сергей Степашин вылӧ донъяліс республикаӧн босьтӧм кӧсйысьӧмъяс олӧмӧ пӧртан позянлунъяссӧ: «Веськыда шуам, вӧлі омӧль [Аварийнӧй оланінысь гражданаӧс мӧдлаӧ овмӧдан уджтас збыльмӧдӧм] Комиын, но ми аддзам, кыдзи олӧмыс вежсис. Ме Сергей Анатольевичӧс тӧда важӧнсянь нин да аддзылі, кыдзи сійӧ уджаліс уна сикас чинын. Шуас кӧ - вӧчӧ. Та вӧсна кута лача, мый мӧдысь волігӧн ми кутам ошкыны республикаса веськӧдлысьясӧс уджтас збыльмӧдӧмысь. Зэв сьӧкыд мог, зэв сьӧкыд… Но сійӧ, мый ми талун аддзылім да кылім, сетӧ позянлун сёрнитны сы йылысь, мый тіян ставыс артмис. Фонд серти кӧ - ставсӧ, [мый артыштӧма], кӧпейкаӧдз – тіянлы лоӧ сетӧма».
